
REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA E APELIT PRISHTINE

Daté: 11.03.2024
Numri i dokumentit: 05431546

Ac.nr.2030/22

GJYKATA E APELIT E KOSOVES NE PRISHTINE-Departamenti i Pérgjithshém, né
kolegjin e pérbéré nga gjyqtarét Besnik Feka - kryetar i kolegjit, Frosina Sylejmani dhe Arsim
Hamzaj- anétaré té kolegjit, né ¢éshtjen juridike kontestimore té paditésit M. B. nga P., rr Xxxxxx
té cilin e pérfagéson avokat A. Th. nga P, kundér té paditurés MPB, Policia e Kosové, Drejtoria
pér Personel, me seli né Prishtiné pér kompensimin e pagés dhe ushgimit gjaté punés, vlera e
kontestit 3,200.70 euro, duke vendosur sipas ankesés sé té paditurés té parashtruar kundér
Aktgjykimit té Gjykatés Themelore né Prizren, Departamenti i Pérgjithshém C.nr.1226/2021, té
datés 21.02.2022, né seancén e kolegjit té mbajtur mé 05.03.2024 nxjerr kété:

AKTGIYKIM

I. APROVOHET PJESERISHT E THEMELTE, ankesa e té paditurés MPB, Policia e
Kosové, Drejtoria pér Personel, me seli né Prishting, NDRYSHOHET PJESERISHT
aktgjykimi i Gjykatés Themelore né Prizren, Departamenti i pérgjithshém, C.nr.1226/2021 i
datés 21.02.2022, né pikén | (paré) té dispozitivit té tij sa i pérket kérkesépadisé pér
kompensimin e shpenzimeve té ushgimit pér ditét e prezencés né puné-shujtés ditore dhe ¢éshtja
tani gjykohet si né vijim:

Il. REFUZOHET kérkesépadia e paditésit M. B. nga P, me té cilén ka kérkuar gé té detyrohet
e paditura, gé né emér té kompnesimit té shpenzimve té ushgimit pér ditét e pranisé né puné-
shujtés t’ia paguaj shumén e pérgjithshme prej 1,605.00 euro (642 dité X 2.5euro) duke llogaritur
njé dité pune nga 2.5 euro si e pabazuar

I11 Pjesa tjetér e ankesés sé té paditurés, MPB, Policia e Kosové, Drejtoria pér Personel, me
seli né Prishtiné, REFUZOHET E PA BAZUAR, ndérsa aktgjykimi i Gjykatés Themelore né
Prizren, Departamenti i Pérgjithshém, C.nr.1226/2021 i datés 21.02.2022, né pikén 1 lidhur
pagesén e pagés sé 13-té pér vitet 2018, 2019, 2020 si dhe pika Il e dispozitivit sa i pérket
shpenzimeve té procedurés, VERTETOHET.

Arsyetim

Gjykata e shkallés sé paré me aktgjykimin e atakuar C.nr.1226/2021 té datés 21.02.2022 ka
vendosur si né vijim:

I. APROVOHET né térési si e bazuar kérkesé padia e paditésit M. B. nga Prizreni dhe
DETYROHET e paditura MPB, Policia e Kosové, Drejtoria pér Personel, me seli né Prishtiné
gé né emér té pagés sé trembédhjeté pér vitet 2018, 2019 dhe 2020 t’ia paguajé shumén né
lartési prej 1,595,70 euro (531,90 x 3), ndérsa né emér té kompensimit té€ shpenzimeve pér
ushgimin ditor-shujtén shumén e pérgjithshme prej 1,605.00 euro (642 dité x 2.5 euro) duke
llogaritur njé dité pune nga 2.5 € respektivisht shumén e pérgjithshme prej 3,200.70 euro me
kamaté prej 8% né vit, duke filluar nga dita e data e parashtrimit té padisé (21.06.2021), e deri
né pagesén definitive, té gjitha né afatin prej 7 ditéve nga dita e marrjes sé kétij aktgjykimi nén
kércénim té pérmbarimit.

Il. DETYROHET e paditura qé t’ia paguajé paditésit shpenzimet procedurale dhe até né lartési
prej 144 euro né afat prej 7 ditésh pas dités sé pranimit té kétij aktgjykimi, nén kércénim té
pérmbarimit me dhuné.

Kundér kétij aktgjykimi brenda afatit ligjor, ankesé ka paraqitur pala e paditur, pér shkak té
shkeljes thelbésore té dispozitave té procedurés kontestimore, vértetimit té gabuar dhe jo té
ploté té gjendjes faktike dhe pér shkak té zbatimit té gabuar té sé drejtés materiale me propozim
gé Gjykata e Apelit ta aprovojé ankesén si té bazuar, ta prish aktgjykimin e atakuar duke e
refuzuar kérkesépadiné e paditésve si té pa bazuar apo gé ta kthejé céshtjen né rigjykim dhe
rivendosje.

Paditési ka ushtruar pérgjegjje né ankesé, duke i kundérshtuar né térési pretendimet ankimore té
té paditurés me propozimin qé Gjykata e Apelit ta refuzojé ankesén si té pa bazuar, ndérsa
aktgjykimin e atakuar ta vértetojé.

Gjykata e Apelit, si gjykaté e shkallés sé dyté, pas shgyrtimit té shkresave té Iéndés, analizimit
té té njéjtave, e né kuptim té nenit 194, 195, par.1, pika d) dhe e), né lidhje me nenin 200 dhe
201, pika d) té LPK-sg, gjeti se:

Ankesa e té paditurés, MPB, Policia e Kosové, Drejtoria pér Personel, me seli né Prishtiné
éshté e pjesérisht e themelté.

Nga shkresat e 1éndés rrjedh se M. B., pérmes pérfagésuesit té tij té autorizuar A. Th, avokat nga
Prizreni, me daté 21.06.2021 ka ushtar padi ndaj té paditurés MPB, Policia e Kosové, Drejtoria
pér Personel, me seli né Prishtiné pér kompensimin e pagés dhe ushgimit gjaté punés, vlera e
kontestit 3,200.70 euro.

E paditura duke vepruar sipas aktvendimit té gjykatés mé datés 01.10.2021 ka dorézuar né
gjykaté pérgjigjen né padi me ané té sé cilés e ka kundérshtuar né parim padiné dhe kérkesé
padiné me arsyetim té mungesés sé mjeteve buxhetore ngase Ministria e Financave nuk ka
aprovuar kérkesén e policisé pér mjete buxhetore pér kété kategori té shpenzimeve, pra pér paga
té 13 dhe shpenzime té ushqgimit.

Gjykata e shkallés sé paré duke vepruar sipas padisé, ka mbajtuar seancé kryesore dhe pas
administrimit té provave té propozuara nga palét ndérgjyqése, ka nxjerré aktgjykimin e atakuar
C.nr.1226/2021 té datés 21.02.2022 , me té cilin e ka aprovuar kérkesépadiné si té themelté, duke
vendosur mé decidivisht si né dispozitiv té aktgjykimit té atakuar.

Né arsyetimin e kétij aktgjykimit, gjykata ka theksuar se né mes té paléve ndérgjygjése nuk éshté
kontestues fakti se paditési éshté né marrédhénie pune tek e paditura andaj ka aprovuar
kérkesépadin€ e paditésit, ashtu qé e detyroi té paditurén qé paditésit t’ia shpérblejé
(kompensojé) 3 (tri) paga mujore né shumén prej 531.90 euro pér vitet 2018, 2019 dhe 2020
mbi bazén e vlerésimit té performancés dhe kompensimin pér ushgimin ditor né shumén prej
1,605,00 eruo duke llogaritur njé dité pune nga 2.5 euro pér shkak se nga provat materiale
vértetohet fakti se paditési pér vitin 2018, 2019 dhe 2020 ka punuar 642 dité pune. Vendimin e
saj e bazoi né nenin 29 té udhézimit administrativ. Né raport me kamatén vendosi sipas nenit
382 té LMD-sg, ndérsa sa i pérket shpenzimeve té procedurés vendimin e bazoi né nenin 449,
452 dhe 453.1 té LPK-sé.

Gjykata e Apelit duke shqyrtuar ankesén e té paditurés brenda kufijve té saj, por duke u kujdesur
sipas detyrés zyrtare pér shkeljet thelbésore té dispozitave té procedurés kontestimore nga neni
182 parag.2 pika b), 9), j), k) dhe m), si dhe pér zbatimin e sé drejtés materiale vjen né pérfundim
se aktgjykimi i ankimuar nuk éshté pérfshiré me shkelje thelbésore té dispozitave té procedurés
kontestimore pér té cilat gjykata e shkallés sé dyté kujdeset sipas detyrés zyrtare dhe as me
shkelje tjera qé pretendohet me ankesé, gjendja faktike éshté konstatuar drejté dhe né ményré té
ploté, por gjykata e shkallés sé paré gabimisht ka zbatuar té drejtén materiale kur ka gjykuar pér
shpenzimet e ushqgimit ditore pér ditét e prezencés né punés-shujtés ditore pér paditésin Musa
Balaj dhe pér kété gjé u desh gé aktgjykimi i ankimuar té ndryshohet né kété pjesé dhe té gjykohet
si né dispozitiv té kétij aktgjykimi.

Gjykatés sé Apelit i kané rezultuar si té pa bazuara pretendimet ankimore té paditurés se
aktgjykimi éshté pérfshiré né shkelje thelbésore té dispozitave té procedurés kontestimore nga
neni 182 paragrafi 2 pika (n) e LPK-sé. Sipas vlerésimit t& Gjykatés sé Apelit, dispozitivi i
aktgjykimit té atakuar éshté i qarté, e né pérputhje té ploté me arsyet e aktgjykimit. Gjykata e
shkallés sé paré né arsyetim té aktgjykimit ka dhéné arsye té mjaftueshme pér faktet vendimtare,
e po ashtu nuk ka kundérthénie né mes arsyetimit té aktgjykimit dhe pérmbajtjes sé provave té
administruara.

Nuk géndrojné pretendimet ankimore té té paditurit se kérkesépadia e paditésve duhet té hudhet

si e palejuar pér shkak se nuk i kané shtjerr mundésité e ankesés brenda institucionit té té
paditurés né kuptim té nenit 78 dhe nenit 79 té Ligjit té Punés. Gjykata e Apelit thekson se e

drejta e punés éshté kategori kushtetuese e garantuar me konventa ndérkombétare dhe me ligj,
dhe né rast té paraqitjes sé kérkesés sé punonjésit pér kompensim démi apo né kérkesat e tjera
né té holla-para nga marrédhénia e punés (kérkesat materiale) punonjési nuk ka nevojé qé
paraprakisht t’i drejtohet punédhénésit me kérkesé pér mbrojtjen e té drejtave té tij si kusht
themelor pér parashtrimin e padisé né gjykaté, (sepse né rastin konkret nuk béhet fjalé pér
procedurat pér realizimin e té drejtave nga marrédhénia e punés ku aplikohet neni 78, neni 79
dhe neni 82 i Ligjit t& Punés) e kjo duke u bazuar né nenit 87 té Ligjit té Punés, pasi gé me
dispozitén ¢ kétij neni éshté paraparé qarté se: “Té gjitha kérkesat nga marrédhénia e punés né
para, parashkruhen brenda afatit prej 3 vitesh, nga dita e paragitjes sé kérkesés”, andaj nga kjo
dispozité rezulton se paditésit né asnjé rrethané nuk mund ti mohoet e drejta pér té kérkuar
mbrojtje gjygésore pa i shtjerr mjetet juridike tek e paditura.

Gjykata e Apelit i refuzon si té pabazuara pretendimet ankimore té palés sé paditur e cila né
ankesé thekson se kompensimin e pagés sé 13-té do ta bénin vetén né bazé té mundésive
buxhetore té& punédhénésit ngase asnjé dispozité ligjore nuk e parasheh si detyrim ligjor, se me
géllim té sigurimit té mjeteve buxhetore pér realizimin e késaj pagese, Policia e Kosovés me
daté 24.10.2017 pérmes Ministrisé sé Punéve té Brendshme ka parashtruar kérkesé buxhetore
sipas Qarkores Ref 2018/02 pér periudhén 2018-2020 gé té ndahet njé shumé e caktuar e mjeteve
pér mbulimin e kérkesave té tilla, kérkesa e Policisé sé Kosovés nuk éshté aprovuar nga ana e
autoritetit miratues- Ministrisé sé Financave. Kéto pretendime e paditura nuk i ka mbéshtetur
me asnjé prové konform nenit 7 lidhur me nenin 319 té LPK-s€ ku parashihet se “ secila nga
palét ndérgjygése ka pér detyré té provojé faktet mbi té cilat i bazon kérkimet dhe pretendimet e
veta” , pér mé tepér cfarédo véshtirésie gé i atribuohet implikimeve financiare lidhur me
zbatimin e Udhézimit Administrativ 02/2018, nuk e liron té paditurén nga pérgjegjésia pér
pérmbushjen e obligimit né raport me kérkesén e paditésit, gjegjésisht nuk paraget bazé gé
kérkesépadia té trajtohet si e pa themelté.

Nuk géndron pretendimi ankimor né raport me zbatimin e gabuar té sé drejtés materiale pasi gé
me Udhézimin Administrativ Nr.02/2018 mbi marrédhénien e punés ne Policiné e Kosovés dhe
até me nenin 29 paragrafi 1 tek e drejta né pagé dhe e shpérblimit, pércaktohet se “Paga bazé,
shtesat pér rrezikshmériné né puné, puna jashté orarit, gjaté festave, shujté ditore, veshmbathje
(pér zyrtarét policoré) dhe sigurim shéndetésor pér personelin e Policisé duhet té jeté né
pérputhje me vendin e punés, gradén, kualifikimin dhe pérvojén e punés, duke u mbéshtetur né
Ligjin pér Policiné, sistemin e pagave dhe shtesave né Polici”, ndérsa me té njéjtin, nen paragrafi
2 pércaktohet se “Personelit té Policisé té cilét kané marré vierésim té kénagshém dhe té cilét
nuk kané gené subjekt shqiptimit té ndonjé mase disiplinore brenda vitit pérkatés, do té pérfitojné
si shpérblim njé page mujore ekuivalente me pagén e rregullt mujore ne fund te vitit”.

Paditési i plotéson kushtet pér té pérfituar njé kompensim té tillé, pasi qé éshté né marrédhénie
pune tek e paditura, nuk kané pasur masé disiplinore té shqiptuar pér vitet kontestueses, 2018,
2019 dhe 2020, ndérsa kané pasur vlerésim té miré pér kéto vite, lartésia e pagés éshté pércaktuar
né bazé té listés sé pagave pér vitet, 2018, 2019, 2020 si dokument publik Iéshuar nga e paditura.

Pretendimi pér mungesé buxheti apo mos harmonizimi i Udhézimit Administrativ me Ligjin pér
buxhetin éshté aspekt i brendshém i té paditurés me organet e veta, pastaj pérderisa Udhézimi ka
gené né fuqi, e paditura nuk mund t’i shmanget detyrimit pér pérmbushje.

Sipas Gjykatés sé Apelit, si gjykaté e shkallés sé dyté, personeli i policisé ka té drejté né .
shpérblimin e njé page mujore ekuivalente me pagén e rregullt mujore né fund té vitit, pér vitin
2018, 2019, 2020 dhe 2021, nése plotésohen kéto kushte dhe até: gé personelit té policisé gé
kané marré vlerésim té kénagshém dhe té cilét nuk kané gené subjekt i shgiptimit té ndonjé mase
disiplinore brenda vitit pérkatés bazuar né Udhézimin Administrativ numér 02/2018 i cili ka
hyré né fugi me daté 14.11.2018 si dhe Udhézimi Administrativ 01/2021 i cili ka hyré né fuqi
me daté 29.09.2021 i cili e ka shfygizuar Udhézimi Administrativ nr.02/2018, mirépo sipas késaj
giykate, personeli i policisé kané té drejté gé edhe pér vitin 2021, té pérfitojné shpérblimin e njé
page mujore ekuivalente me pagén e rregullt mujore né fund té vitit, nése plotésohen kushtet e
theksuara si mé larté, pér arsye se neni 29 paragrafi 2 i Udhézimit Administrativ nr.02/2018, ka
gené né fugi deri mé datén 29.09.2021, dhe ka gené i katakterit detyrues, sipas té cilit
punédhénési ka gené i obliguar gé edhe pér vitin 2021, té planifikojé mjetet buxhetore, ndérsa
éshté i papranueshém cdo arsyetim eventual pér mungesé té mjeteve buxhetore. Kjo céshtje éshté
sgaruar edhe pérmes Mendimit Juridik té Gjykatés Supreme té Kosovés numér 213/2023 e datés
09.10.2023.

Gjithashtu, edhe vendosja lidhur me kamatévonesén, éshté né pérputhje té ploté me nenin 382 té
LMD-sé, i cili pércakton detyrimin e debitorit né pagesén e kamatévonesés si pasojé e vonesés
né pérmbushjen e detyrimit ndaj kreditorit, e né rastin konkret e paditura meggé, éshté vonuar dhe
nuk ka pérmbushé detyrimin e saj ndaj kreditorit né afatin e pércaktuar me kontraté kolektive,
atéheré e njéjta i detyrohet né pérmbushjen e detyrimit sé bashku me kamatévonesén né shkallé
prej 8% vjetore.

Né kété drejtim edhe vendimi pér shpenzimet e procedurés éshté né pérputhje me dispozitat nenit
e 452 té LPK-sg, dhe sa i pérket lartésisé éshté né harmoni me tarifén e Odés sé Avokatéve dhe
tarifat pér shpenzime gjyqgésore.

Mirépo, Gjykata e Apelit vleréson se gjykata e shkallés sé paré gabimisht ka zbatuar té drejtén
materiale kur ia ka aprovuar kérkesépadiné e paditésit Musa Balaj pérkitazi me shpérblimin e
shpenzimeve té ushqgimit pér ditét e prezencés né puné —shujtés ditore. Pérkundér faktit se
aktgjykimi i atakuar rezulton té mos jeté i pérfshiré me shkelje esenciale té dispozitave té
procedurés kontestimore, gjendja faktike éshté vértetuar drejté dhe plotésisht, por sipas késaj
gjendje faktike té vértetuar nga gjykata e shkallés sé paré éshté zbatuar gabimisht e drejta
materiale, pér ¢cka éshté dashur gé té ndryshohet aktgjykimi i atakuar, ngase me asnjé diospiozité
ligjore ligjore nuk parashihet njé e drejté e tillé.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore

mirépo té njéjtat nuk ishin me ndikim pér njé vendim ndryshe pér cka edhe vendosi si né
dispozitiv té kétij aktgjykimi.

Nga arsyet e paragitura mé larté, né mbéshtetje té dispozitave nga neni 194, 195 paragrafi 1 pika
(d) dhe (e), né lidhje me nenin 200 dhe 201 pika (d) té LPK, vendosi si né dispozitiv té kétij
aktgjykimi.

GJYKATA E APELIT E KOSOVES NE PRISHTINE
Ac.nr.2030/2022, daté 05.03.2024

Kryetari i kolegjit-Gjyqtari,
Besnik Feka

